
Tiotal na dreuchd: 
OIFIGEAR LEASACHAIDH (GOIREASAN ÀRD-SGOILE, GÀIDHLIG MAR CHUSPAIR), GEÀRR-ÙINE 24 MÌOS

Stèidhichte: 
CEANN-OIFIS ANN AN STEÒRNABHAGH NEO DACHAIGH AIR FALBH BHON CHEANN-OIFIS

Cunntachail do:

CEANNARD STÒRLANN

Tuarastal: 
£30,861 - £32,763 IS CUIBHREANN NAN EILEAN (FAR A BHEIL E IOMCHAIDH)

Adhbhar na dreuchd

1. Leasachadh agus lìbhrigeadh phròiseactan Gàidhlig àrd-sgoile mar a thèid iarraidh le Ceannard Stòrlann, a’ gabhail a-staigh an dà chuid sgrìobhadh stuthan agus co-òrdanachadh sgiobaidhean sgrìobhaidh, dealbhachaidh agus foillseachaidh.
Dleastanasan

1. A’ cur taic ri leasachadh agus lìbhrigeadh pròiseactan a’ phrògraim-foillseachaidh bhunaitich aig Stòrlann, le uallach gu sònraichte airson stuthan àrd-sgoile.

2. A’ co-obrachadh agus a’ dèanamh rèite le cunnradairean.

3. A’ sgrìobhadh stuthan far a bheil sin iomchaidh agus èifeachdach.

4. A’ toirt taic agus a’ cumail fios ri tidsearan ann a bhith a’ dèanamh feum de ghoireasan ùra.

5. A’ cumail conaltradh ri tidsearan a thaobh feumalachdan ghoireasan.

6. A’ cur eòlas air stiùireadh ùr a thaobh Gàidhlig mar chuspair san àrd-sgoil agus a thaobh cànan agus leasachadh cànain, agus a’ gabhail pàirt ann an cùrsaichean trèanaidh mar a bhios iomchaidh.

7. A’ co-obrachadh le buidhnean iomchaidh, mar a dh’aontaichear le Ceannard Stòrlann, airson cliù is inbhe Stòrlann a chur am meud agus airson cur ri leasachadh ghoireasan san raon iomchaidh.  

8. A’ leudachadh seirbheis-fiosrachaidh Stòrlann, ge bith dè an dòigh as fheumaile seo a dhèanamh, ach gu sònraichte tro chuairt-litrichean agus brathan-naidheachd.

9. A’ dèanamh cinnteach gu bheil dleastanasan is uallaichean gan lìbhrigeadh gu sàbhailte gus nach èirich cunnart dhut fhèin, do luchd-obrach no luchd-poblach a thaobh slàinte is sàbhailteachd.

10. A’ dràibheadh mar a dh’fheumar airson dleastanasan na dreuchd a choileanadh.

11. A’ coileanadh dhleastanasan iomchaidh sam bith eile a rèir bann na dreuchd agus a dh’fheumar airson soirbheachadh agus èifeachdas Stòrlann.

